
KOROSI
Poruva Korosi vatanaaka qara

ruva nimitora
Thura gaqi vara himpima kovaro naaruvaini

oru vauvaro 30 ihie aitarovaro Poruva
karapuhiqi vaiharo maa garara ruva tora.

Korosini vauka hininavu Karaitira uvara
qugaave tivake vaumanta vaiinti vonavu orure

vika una uva tiva nimi vauvaro vira kaara
Poruva maa gararaqi Karaitira mpeqa okarara

Korosiqi vauka vutukero tiva nimura.

1-2 Te Poruka. Kotira antugaqgaa te
noraiqamavi Ihu Karaitira uva vaiinti nahenti
tiva nimi vauraukama vai.

Tetanta Timotika ni Kotira vaiinti nahenti
Korosiqi variakama gara nimite. Ne Karaitira

vataake vohaa vaiha viraraqai aatoqi iriqi vi
variarara ti, ne tinavu qata vakaukavara variara.

Kotiva tinavu Qova ni aaqurihama nimiteharo
kogema nimitairaro ni muntukaqihairo paru i
vaira variata.

Poruva Kotirara kogema iarao tura

3-4 Ne Thu Karaitirara qugaave tivake virara
kempukaiqaake irigi viha ne ekaa Kotira vaiinti
nahentiara muntuka vateha variarara ti, tetanta
tinavu Nora Vaiinti Thu Karaitira Qora Kotira
aarehama niara kogema iarao tivaqi vi vaunara.

> Tota enta Karaitira uva quqaa vakaaka ni
tiva nimumanta ne naaruvaini ni kogema
nimitaaina uvarara iri, ne vi entara veka vaiha,

Karaitirara kempukaiqaake iriqi viha nariara
nariara muntuka vateha variara.

6 Tota ne Karaitira uva koqe vakaaka iri ne
Kotiva ni aaqurihama nimiteharo kogema
nimitaaina okarara kankomake iri, viraqaahai
katarivano koqe tava irataintemake, ne koqe
kaiqa varaqi vi variara. Karaitira uvavano ekaa

naato vataini vi ani vaimanta vi vatanaakavata
vi uvara iri, viraqaahai vikavata ni aanare koqge

kaiqa varaqi vi variara.

7Vo vaiintivano Epafraasiva Karaitira uva
okara ni tiva nimiqi vi vaimanta ne kogemake vi
uvara iriara. Vi vaiintiva titanta kena kaiqga
vaiintivano vaiharo viva titanta kahagama
timiteharo vaiinti nahenti uva tiva nimi vaira.

8 Kotira Maraquravano ni kahaqimanta ne
nariara nariara muntuka vataqi vi varia uvara
Epafraasiva vi uvaravata viri titanta tiva
timimanta irunara.

9 Titanta niara tiva timimantara ti, vi
entaraqaahai tetanta kia vo enta niara tauru
karaiti, ekaa enta niara iriha Kotira aaramadqi vi
vaunara. Kotiva ni avu aato kogema kaira ne
Kotira kaiqa okara ho irigi viha Kotira antuqga
kankomake taveha ho vari vaiinti nahentika
variate ti, tetanta niara iriha Kotira aaramaqi vi
vaunara.

10 Kotiva mintima kero ni kahaqi vaira ne vira
aaragaa kogemake nuvagqi viha, ne koqe kaiqa,
vo kaiqa vo kaiqa vare vaivaro Noravano niara
quaheharo variarire. Ne mintiaqi viha
katarivano koqe tava irataintemake, nevata
koqe kaiqa, vo kaiqa vo kaiqa varaqi viha Kotira
okarara voqavata iriqi vivara.

11 Kotira mpega okaravano takugqi vaiva
voqavata vairara ti, tetanta vira aareha niara
vika kempukaiqama nimitaane ti vaunara.
Kotiva ni kempukaigama nimitaira ne kia vaaka
popoharaiti, ne kempukaigamavi vaiha,
gihaaqamake variqi vi vaivaro ni
muntukaqihairo koqe i vaira variqi vuata.

12 Kotiva nivata hogama nimitairara ti,

naantiara nevata Kotira vaiinti nahenti vokika
hampata Kotira vatuka aatite vainaini homa

vivara. Virara irihama ne tinavu Qora Kotirara
kogema iarao tivaqi vuata.

13 Tota tenavu variavauraro konkiraiqu
haikava tinavu ravaagavu komanta tenavu
konkiraiquragi variavauraro Kotiva viragihairo
tinavu ruaruama timitero tinavu tivita varero
vuru nai Maaqu nai muntuka vaiva raqiki
vainaini kaira.

14Vira Maaquvano kaiqa vara amitoraqaahai
tenavu gaqini kuvantuvi vauraro Kotiva tinavu
qora kaiqa uva taiga kero nunka timitaira.

Karaitira okarara tura

15 Tenavu kia ho tavaarirava Variqa
Kotivavata, tenavu ho tavaarirava
Karaitivavata, vitanta vohaa qaramake
variara.

Karaitiva Kotira Maaqu kara hunkavano
avuni vaivaro ekaa haika autukero vatai
haikava vira vevaarainima vairo.

16 Kotiva Karaitira noraiqama kovaro viva
naaruvavata, vatavata, ekaa vo haika vo
haikavata, autukero vatora.

Vaiintivano kia ho tavaaina haikarave, ho
tavaaina haikarave, vataini raqiki variakave,

naaruvaini raqiki variakave, viva vika vika
autukero vataira.

Ekaa haikavano Karaitiva ina haikava
variarire tiro, Kotiva Karaitira noraigama

kovaro viva ekaa haika autukero vataira.
17Hoqarero ekaa haikavano kia vau entara
Karaitiva qaqi variqiro vi vaura.

Maa entara Karaitiva qaqi variqiro vi
vairara tiro, ekaa haikavano avugavu
naitarama kero variqiro vi vaira.

18 Karaitiva tinavu giatavano vaimanta

tenavu vira vaiinti nahenti vairera, vira
vaatavanoma vaunara.

Viva hoqgarero qaqi variqiro vi vairara ti,
tenavu vira vaiinti nahentivata qaqi variqi
virera.

Karaitiva ekaa haika aatarakero avunigama
kero oru variarire tiro, Kotiva qutu
vuraqgihairo vira naane qaiqaa gaqi vara
himpima kora.

19 Kotiva naivano tiharo, Kaige te ekaa tenta
kempuka vataake Karaitiraqi variqi virerave,
tuvaro Kotira kempuka okaravano ekaa
Karaitiraqi vaura.

20 Kotiva naaruvainive vatainive vai haikara
vataakero maateraigiha vohaaraqi
tampamavi variare tivakero, nai Maaqu
atitovaro viva vuru katariqaa nai naare
raurukero qutu vuvaro vira naarevano ekaa
vatanaaka maateraiqama komanta vika Kotira
vataake vohaaraqi variqi vi variara.

21 Haaru ni avu aato muntukaqi qora kaiqa
vare okaravaqai vaumanta ne qora kaiqaqai

vare vaurara ti, ne Kotira navutaaka vaiha
Kotiraqaahai niaraiqamake vaura.

22 Ne Kotira navutaaka vauvaro Karaitiva
vaiintiqamaviro vaiharo niara iriharo qutu
vurara tiro, vate maa entara Kotiva niara ti
navunaakave, ti vaira. Karaitiva niara vika koqge
vaiinti nahent1qa1 vaivaro qora kaigavano kia
niqgi vairaro gora uvavanovata kia niqaa
variarire tiro, viva niara iriharo qutu viro,
viraqaahairo viva ni ntita varero Kotira aaqanto
vuru kaira.

23 Tota Karaitira vakaaka ni tiva nimura ne
kempukaigqamake vi uvara iriqi viha Kotiva ni

kogema nimitaaina entara vira veka variqi vi
variara. Hauri vovano ni hampiqama kaira ne
koqge vakaaka iriara qaqira kevora.

Ekaa vataini varia vaiinti nahentika vi uvara
koqe vakaaka iriate ti, Kotira kalqa vaiintinavu,
viuvara tiva qovaramake variara. Te
Porukavata vi uvara tiva qovarama karera
Kotira kaiqa vaiintigama vuraukama vai.

Poruva nai kaiqa varorara tura

24 Te niarao ti, aihavira haika tenta vaataini
vare vaunara te virara quahema vauro.
Karaitiva Kotira vaiinti nahentiara vika ti vohaa
vaatama variavo tivakero vikarao tiro, aihavu
haikara varaqiro vura. Aihavira haika hinivano
gaqi vaimantara ti, te Karaitira kahaqamake
vira kaiga vareha aihavina haikara tenta
vaatainivata varaqi vuariraro hogama viro taiqa
vuarire.

25 Kotiva tiriara nai vaiinti nahentiqi kaiqa
varaarire tiro, ti noraigama kaimanta te vira

vakaaka kia voqavata qaqira karaiti, ekaa vi

uvara ni tiva nimi vaunara. .
26 Haaru enta vi uvava kukeqavi vaumanta

tinavu naaqu taatokave, kaivagaukavarave,
vetanto vetanto vaukave, vika vika kia vi uvara

irura. Vate maa entara Kotira vaiinti nahenti vi
uvara iriate tiro, vi uvara qovarama kaira.

27Vo vatanaa vo vatanaaka vira mpeqa okara
takuqi vaira tavaate tiro, Kotiva nai kukeqatai
uvara nai vaiinti nahentiara iriharo qovarama
nimitaira. Kotiva kukeqatai uvara vira okara
maantimama vairo: Karaitiva ni muntukaqi
variqiro vi vairara ti, naantiara nevata Kotira
vataake vohaa vaiha Kotiva takuqi vaina

haikara inara varevara.

28 Kotiva kukeqatai uvava mintima
vaimantara ti, tenavu Karaitira vakaaka ekaa vo
vatanaa vo vatanaaka tiva nimiqi viha, ekaa
koqe okarara iriha vi uvara tiva nimiqi vi

vaunara. Vika Karaitira vataake vohaa vaiha kia
ugerara vaiinti nahenti vairaiti, vika vohaiqa

vohaiqavano kempuka vaiinti nahentiqai vaiha
Kotira avuqaa hogamake oru variate ti, tenavu
Karaitira uva vakaaka vika tiva nimiqi vi
vaunara.

29 Vaiinti nahenti mintimake variate ti,
Karaitiva kempuka timira viraqohai te
kempukaiqama keha kaiqa varaqi viha vi
kaiqara vare vaunara.

2

Una uva kia iriqi vuate tura
1Kaiqe te vukaari utuqi viha nivata,
Laodisiaqi variakavata, vokiaka kia ti viri

tavaakavata, kahagama nimitaqi vi vaunarara
tiva nimiari. o _
2 Ni muntukagihairo paru iramanta ne

nariara nariara muntuka vateha vohaa vaiha
variqi vuate ti, te ni kahaqama n1m1taq1 vi

vaunara. Te ni kahaqama nimitaqi vuari ne
Kotira uva kankomake iriha vi uvarara quqaa
uvaqaima vaivo tivakeha, Kotiva Karaitirara
kukeqatai uvara anomake iriqi vuata.

3 Kotiva nai okara koqe okara, vo okara vo
okara Karaitiraqi kukeqa taivaro Karaitiva ekaa

vi okarara qovarama kaimanta tenavu tave
vaunara. . _
4Vo vaiintivano unaqaraiqama kero ni koqe

uva tiva nimira ne vira uvara qugaa uvave
tivorave ti, te virara irithama maa uvara ni tiva
nimi vai.

> Vate te kia ni hampata vaata vataake
vaurarovata, ti maraquravano ni hampatama
vairara ti, te ni kaiqara iriha quahehama vai. Ne
vohaa uvagqai tivaqi viha, Karaitirara
kempukaiqaake iriqi vi variarara ti, ti
muntukavano koge imanta niara quahehama
vai.

Karaitira hampata vohaaraqi variqi vuate tura

6 Tota ne Ihu Karaitirara viva tinavu
Noravanove tia uvara iriha, ne Karaitira vataake
vohaaraqi variqi viha qaqi variqi vuata.

7Katarivano koqe vataqi tuga aratero
gampiqaintemake, nevata norugqamavi Karaitira
vataake vohaa variqi vuata. Karaitirara ni tiva
nimu uvara iriqi viha kempukaiqamake variqi

vuata. Mintiaqi viha Kotirara kogema iarao
tivaqi vuata.

8 Vovano vataihainaa uva okarara ni tiva
nimiharo vi uvaraqohairo ni ntuva
aqukaantorave ti, ne rauriha variata. Vi uvava
vaireva, vaiintivano ndi avu aatoqihai irikeha ti
varia uvavave, maa vataraqaa raqiki varia
vaanaukara ti varia uvavave, vaivaro kia vi
uvava Karaitiraqihairo qovarama vi vaira.

9 Karaitiva vaiinti vaata vataakero vaivaro
Variqavano gaqi variqiro vi vai okarava, ekaa vi
okarava Karaitiraqi vairara ti,

10 ne Karaitira vataake vohaa variqi viha ne
hogamake vai vaiinti nahentikama variqi

vivara. Naaruvainivata vatainivata ekaa
haikaqaa raqiki variaka variavaro Karaitiva

uritara kero ekaa vika avunigama kero vairo.

11 Ne Karaitira vataake vohaaraqi avitumavi
variavaro viva kia Iutaa vika nai qorainti vainti
vaata togake variantema kero, ni vaata toqa
karaitiro, viva ne hampi vare varia kaiqara vira
kempuka ni muntukaqihairo teqa kaira.

12 Ne namari varo entara ni Karaitira vataake
vohaa quntama tora. Ni quntama tomanta ne
Kotiva Karaitira qutu vuraqgihairo qaiqaa qgaqi
vara himpimako kempukara virara ne
kempukaiqamake irigi vuvarora tiro, Kotiva
Karaitira vataakero nivata quntama toraqgihairo
gqaiqaa gaqi vara himpima kora.

13 Haaru ne qora kaiqa vare vauvaro ni
muntukaqihairo kia qora kaiqa vira kempuka
teqa nimitomantara ti, ne qutu vuaka voqaara
vaura. Ho maa entara Kotiva Karaitira

vataakero tinavu qaiqaa gaqi vara himpima
kero ekaa tinavu qora kaiqa uva nunka
timitaira.

14 Tenavu Kotira uva, vo uva vo uva ragake
variavauraro vira kaara tinavuqgaa nora uva

vauvaro Kotiva vi uvara varakero vuru Karaitira
hirito katariraqaa arutovaro Karaitiva tinavuara

iriharo qutu viro tinavugaa vai uvara taiqa
timitora.

15 Karaitiva tinavuqaa vai uvara taiqa
timitorara tiro, viva vaiinti nahenti nivuqaa
vaiharo Sataaniravata, vira kena avuhainaa
vaanaukavata, vika mpeqa ragakero naatara
kero kaurira haika vika nimura.

16 Karaitiva minturara ti, hauri ne kaivaro
vovano ni ravaagavu keharo niara haarua uva

maara iriha ne vi karara vi namarira nevorave
tiantora. Vi entara vi entara nora entave ne vi
entaraqaa minti minti iate tiantora. Qaraaka

tora qovaraiqinaragaa ne minti minti iate
tiantora. Iutaa Maara Entagaa ne minti minti
iate tiantora. Vovano qovarama viro niara minti
minti iate tiharo ni ravaaqavu kaantorave.

17 Ekaa vi haikava vaireva, maraquravanodqai
vaivaro Karaitiva vaireva, viva qugaa vaatavano
vaira.

18 Vokiaka niara tiha, Kaige tentanavu autu
vatainigamagqi viha enseli vika autuqai
tuaheraqi vuare, tivera, hauri ne vika uva
avataqi viha hampiqama vivora. Vi vaiintika
tenavu taira tavauraukave tivakeha qumina
vataihainaa okarara iriqi viha vika ndi autuqai
tuaheraqi vi variara.

19Vi vaiintika Karaitira qaqirake kia vira
vataake vohaa variqi vi variara.

Karaitiva tinavu qiata voqaara vaimanta
tenavu vira vaata voqaara vaunara. Vaatave,
aiqu kauquve, aururuve, vi haikava vi haikava
giata vataake tampamaviro vairera, homa
vaiintivano norugaanaro. Vira vogaara tenavu
Karaitira vataake vohaa tampamavi variarera,
tenavu vira vohaa vaata vaiha homa norugama
virara. Tinavuara vika mintiaqi viha noruqama
vuate tiro, Kotira antuqavano vaira.

20 Ne Karaitira vataake qutu vuvarora tiro,

vataihainaa okara vo okara vo okaravano kia
nigaa ho raqiki vaimanta ne gaqini kuvantuvi

variara. Ne gaqini kuvantuvi variarara ti, ne
nantihae vataihainaa okarara qaiqaa
noraiqaake iriqi vi variara?

21Vokiaka nai irike tiha, Kia vi haikara utu
varaate. Kia vi karara neha tavaate. Kia vi
haikara auteha tavaate, ti variara. Vika minti ti
variamanta ne nantihae vika uva iri variavo?

22 Vika minti ti varia haikava, vi haikava
vahuqaa haikavano vaivaro vaiintivano vi
haikara vara kaivaro taiga vuarira
haikavaqaima vaira. Qumina vaiinti vika nai
irike vokiaka tiva nimi tiha, Tinavu uvaqai
avataqi vuate, ti variara.

23 Airi vaiinti nahenti vika qiogamataa
uvarara koge uvave tiavarovata, vi uvava kia
koqe uva vaira. Vaiintivano vi uvara iriqiro
viharo nai autu vatainiqamagqiro viharo, kara
auramagiro viharo, nai vaata ruqutugqiro vi
vairera, vi okarava kia vira ho kahagama

amitairaro viva qaqigaima haarua

muntukavano vare vai kaiqara varaqiro
vuanaro.

3

Kotiva Karaitira vataakero tinavu qaqi vara
himpima kora

1 Kotiva Karaitira vataakero ni qaqi vara
himpima kaimanta variakara ti, ne naaruvaini
vaina haikarara noraiqaake iriqi vuata.
Naaruvaini Karaitiva Kotira kauqu tanarainima
oquviro vaira.

2 Naaruvaini vaina haikarara noraiqaake iriqi

viha kia vataini vaina haikarara noraiqaake iriqi
vuata. o .
3 Ne Karaitira vataake qutu vuarara ti, ne

Karaitiraqi kukeqavi qaqi variqi viha Kotiravata
vohaaraqi variara.

4 Karaitiva qaqi varigiro vi vairara ti, nevata
qaqi variqi vi variara. Viva naantiara
qovaraiqgiaina entara ne vira vataake qoqaa
vaiha, viva mpeqaiqama kero kogema kero
variqiro vinantemake, nevata kogemake variqi
vivara.

> Vi uvara irihama ni haarua muntukavano
vare vaina kaiqara, hampi qaramagqi ni vai

okararave, vaiinti nahenti nai vaata hampi
gohaamake vairave, vorara avu auti vairave,
gora kaiqa varareka auti vairave, airaira
vareraradqai iriqi vi vairave (airaira vareraraqai
iriqi vi variaka, vika una variqga autu tuahere
variaka voqaara vaiha Kotira qaqirake

variarave), ne ekaa vi okarara aru taiqa kaivaro
taiqa vuarira.

6Vi kaiqara vi kaigara vare variara kaara
Kotira arara itaarirava vikaqaama varianaro.

7Vika minti variantemake, nevata haaru
vaiha minti vaura.

8 Vate maa entara ne ekaa qora okara auti
vaira qagira kaata. Arara itaaina okararave,
mantoqara tivake raqireka auti vai okararave,
vorara navutaiqi vai okararave, vi okarara vi
okarara qaqira kaata. Qora uva ti vaivave, uva
vaaru ti vaivave, ni noqgihairo qovaraiqiantora.

9Haaru ni avu aato muntukavano qora avu
aato muntuka vaumanta ne hampi aaraqaaqai
ni vaura. Viraqaahai ne vi aarara qaqirakorara
ti, kia nariara nariara una uva tivaqi vuata.

10 Maa entara Kotiva ni avu aato muntuka
qaraakaiqama kairara ti, ne kogemake variqi
vivaro Kotiva ni avu aato qaraakaigama
nimitaqi vi vaira, ne Kotira nai voqaara vaiha
Kotira okaravata kogemake tavevara.

11 Kotiva ni qaraakaiqama kero autu kairara
tiro, viva kia niara tiharo, Are vo vatanaavave
are Iutaa vatanaavave, are vaata toqa kai
vaiintivave are kia vaata toqa kai vaiintivave,
are nora vatanaavave are inaara vatanaavave,
are rumpa tai vaiintivave are qaqi variara
vaiintivave, tianarovauve. Kotiva kia ni
rairakero minti tiraitiro, niara ne Karaitira
vataake vohaa variakavema tianaro. Karaitiva

ekaa Kotira vaiinti nahenti vataakero vohaa
variqiro vi vaivama vairo.

12 Kotiva niara muntuka vateharo niara vika ti
vaiinti nahenti vaiha tinta kaiqaqai varaqi vuate

tiro, Kotiva ni nai kaama taikama variara. Ne
mintimake variakara ti, ne nariara nariara mpo
ike tiva nimiteha nariara nariara kogema
nimitaqi vuata. Kia nenta autu tuaheraqi viraiti,
gihaagama nimitaqi viha kia vaaka popoharaiti,
variqi vuata.

13 Ne kia nai ati nai atiraiti, qaqi nai kahaqi
nai kahaqamagqi vuata. Nigihairo vovano nai
gata vakaa voragaa uva vatareva auti vairera, vi
vaiintirara vaaka nena gata vakaa virara hove ai
uva qaqira kauro kia uva vaivo tiane tiata.
Tinavu Noravano Karaitiva ni uva nunka keharo
tauru nimitaintemake, nevata nai uva nai uva
nunka keha tauru nimitaata.

14 Ne vi kaiqara vi kaiqara koge kaiqa varaqi

viha nariara nariara muntuka vateha variata.
Ne mintiaqi vivera, ne vohaara vaiintima variqi

vivara.
15 Karaitiva ni muntukaqi paruma nimite
vaimanta variarara ti, ni muntukaqihairo paru i
vaira variqi vuata. Ne mintimake variqi viha
Karaitira vaata vohaa vaata voqaara variqi
vuate tiro, Kotiva ni naarama taira. Virara
irihama ne Kotirara kogema iarao tivaqi vuata.
16 Kaivaro Karaitira uvavano ni avu aato
muntukaqi mpigakero vairamanta ne vi
uvaragai iriqi viha variqi vuata. Koge avu aato

irikeha Kotira uva okarara nai tiva ami nai tiva
amiha, koge aara nai umiqge nai umigqe iha

variata.

Kotirara quaheha ihi tiva amitaata. Kotira uva
vokira iriha ihi tiantema keha tivaqi vuata.
Nenta muntukaqihai Kotirara kogeve tivakeha
ihi tivaqi vuata.

17 Ne ekaa kaiqa varaqi vihae, ne ekaa haika
autuqi vihae, ne ekaa uva tivaqi vihae, Nora
Vaiinti Thura autuara iriqi viha mintiaqi vuata.
Nora Vaiinti Thura autuqaa tinavu Qora Kotirara
kogema iarao tivaqi vuata.

Maantimake variqi vuate tura

18 Ni naatavarara tirera: Nora Vaiinti vira
valntl variarara ti, ne nenta vaativara
vevaaraini variata.

19 Ni vaativarara tirera: Ne nenta naatavara
kia goraiqama nimitaraiti, vikara muntuka

vataqi viha variqi vuata.

20 Te ni vaintairara tirera: Ne nenta noka qoka
nogai vo enta vo enta iriha variata. Ne mintiaqi
vivaro Noravano virara iriharo niara
quaheharoma varianaro.

21Te ni vainti qokavarara tirera: Ne kia nenta
vaintaira vatete nitiate. Ne mintiaqi vivera, vika
kaurira haika vareha kia koge kaiga ho
varevara.

22 Te ni rumpataa vaiinti nahentikara tirera:
Ne nintaqaa raqiki varia vaiintika vika ti uvara
avataqi vuata. Kia ni quahama nimitaarire ti, ne
vika nivuqaaqai vaiha koqe kaiqa vara
nimitaraiti, ne Nora Vaiinti Karaitirara
noraiqaake iriqi viha vika kaiqa
avugavugamake vara nimitaata.

23 Ne ekaa vo kaiqa vo kaiga varehama ne
Nora Vaiinti kaigama vare vauro tivakehama vi
kaiqara varaataa ira varaqi vuata.

24 Maa uvara iriata: Noravano niara iriharo
kaama tai haikara, naantiara vi haikava ni
koqaama varianaro. Ne Nora Vaiinti Karaitira

kaiqa vara amite varia vaiinti nahentikama
variavo.

25 Qora kaiqa varagqiro vi vairava vairaro
naantiara Kotiva vira qora kaiqara iriharo nai
koqaa amianaro. Kotiva kia vaiinti autuara
iriharo uva avuqavu iraitiro, viva vohaa qarama
kero uva avuqavugi vaivama vairo.

4

1Te ni kaiqa vaiintiqaa raqiki variakara tirera:
Ne avugavugamake nenta kaiqa vaiintiqaa
raqikiqi vuata. Nintaqaavata raqiki vaiva
naaruvaini vairara ti, virara irihama nenta
kaiqa vaiintiqaa kogemake raqikiqi vuata.

Maa uvaravata iriqi vuate tura

2 Kia popoharaiti, vatete Kotira aaramadqi
vuata. Kia avu taunteha vira aararaiti, avu
aatoqi irikeha Kotira aaramagqi viha virara
kogema iarao tivaqi vuata.

3 Ne Kotira aaraivaro viva vo aara tinavu
gantuara timitaige tenavu Karaitira uva
kukeqgatora tiva qovaramagqi vuare. Vi uvara
tiva nimiqi vunara kaara ti seniqohai rumpa
taamanta maini karapuhiqi vauro.

4 Ho Kotira aarama timitaiqe te vutuke
Karaitira uva vaiinti nahenti tiva nimiqi vuari
ho iriata.

> Ne vo vaiinti nahenti kia Karaitira uva iriaka
hampata vaiha koqe avu aato iriqi viha

avugavugama keha nuata. Ne tavaivaro vika
Karaitira uva tiva nimi aarava ho vairera, ne
Karaitira uva vika tiva nimiata.

6 Ne vika hampata uva tiha kia vika popohama
nimitaaina uvara tiraiti, vikara koge uvaqai
timanta vika vo uvara ni irama nimitaivera, ne
homa vika ndi tiva nimivara.

Ekaara uva tura
7Tikikusiva vivama ti vakaaka ni tiva
nimianaro. Viva tinavu gata vakaa kogeva

vaiharo avugavuqama keharo tenavu varauna
kaiqara Karaitira kaiqa vare vaivama vairo.
8 Te vira atitaariraro viva ne inaini orurero

tinavu vakaaka ni tiva nimiraro ni
muntukaqihairo paru i vaira variata.

9 Te viravata Onesimusiravata nititaari
vitantama vivara. Onesimusiva tinavu qata
vakaa kogeva vaiharo viva quqaigama kero
ekaa kaiga vare vaivama vairo. Viva ni navunaa
vaiintima vairo. Vitanta orure maihainaa
vakaaka ni tiva nimivara.

10 Aritaakusiva viva ti vataake rumpataa
vaiintiva, viva ni uva mante vaivaro
Banabaasira vira vara qata Maakiva, vivavata ni
uva mante vairo. Te vaaka niara tiha, Maakiva
ne vainaini oru virera, ne vira quahama
amiteha vira vitaate, tiavaunara.

11Tosuaava vira vara autu lasitaasivave ti
varia vaiintiva, vivavata ni uva mante vairo.
Iutaa vatanaakaqlhal vi vaiintinavuka
taaramonavugqai [hura vaintiqamavi, ti vataake
vaiha Kotiva raqikiaina uvarara noraiqaake iriqi
viha, ti kogemake kahaqama timitaqi vi variara.

12 Epafraasivavata ni uva mante vairo.

Vivavata ni navunaava vaiharo Thu Karaitira
kaiqa vaiintima vairo. Viva niara iriharo Kotira

kempukaiqama kero aarama nimite vaira. Viva

niara Kotira aareharo tiharo, Kotio, are vika
kahagira vika kia popohanaara iraiti,
kempukaiqamake variqi viha, kia taaqa vainti
vairaiti, kempuka vaiinti nahenti vaiha ai noqai
kogemake iriqi vuate, ti vaira.

13 Te tavauraro vi vaiintiva kempukaiqama
kero kaiqa varaqiro viharo nivata Laodisiaini
variakavata, Hiraporisini variakavata, kahaqi

vaira.
14 Rukiva tinavu koqe doktaava vivavata,

Demaasivavata ni uva mantama nimite variara.
15 Tinavu gata vakaa Laodisiaini variakavata

ne vika uva mantama tlmltaate Vo nahentl
Nimpaaravata vira naavuqi ruvaaqumav1

variakavata uva mantama timitaata., .
16 Ne maa garara kaara ntuvake, viragaahai

Kotira vaiinti nahenti Laodisiaini variaka
nimimanta vikavata kaara ntuvake tavaata.
Mintiakema te Laodisia vatanaakara gqara vara

kaunara, ne vi qararavata varake kaara ruata.
17 Ne Akipusirara mintima tiata: Noravano ai
amitai kaiqara, ekaa vi kaiqara vi kaiqara vara
vuru taiga kaane, tiata.
18 Te Porukama, ho tenta kauquqohai gara

ruva nimiteha ni uva mante vauro. Ti
karapuhiqi senigohai rumpa taamanta

vaunarara ne kia virara tauru kaata.
Kotiva ni aaqurihama nimiteharo kogema

nimitaarire turo.

